
Bil Tajuk Akhbar 

1. Cyber hacking – it’s a real threat Sunday Star 

2. The dark side of mobile convenience Sunday Star 

3. FBI: Cyber crime is now a ‘business’ Sunday Star 

4. 
Ancaman kemungkinan Pantai Barat Sabah terdedah 
Tsunami 

Mingguan Malaysia 

5. Menjana ekonomi melalui industri berasaskan bio Mingguan Malaysia 

6. Jabatan Meteorologi nafi keluar amaran Tsunami BERNAMA 

7. Madu Kelulut perlu piawaian standard – Shabery BERNAMA 

8. Shoot for the stars New Sunday Times  

Jabatan Meteorologi Nafi Keluar Amaran Tsunami 

 

KUALA LUMPUR, 6 Nov (Bernama) -- Jabatan Meteorologi Malaysia 

(METMalaysia) hari ini menafikan mengeluarkan sebarang amaran tsunami yang 

akan berlaku di negara ini. 
 

Jabatan itu dalam kenyataannya menasihati orang ramai supaya tidak mempercayai 

khabar angin yang tersebar di media sosial termasuk melalui aplikasi Whatsapp dan 
Facebook mengenai perkara tersebut. 

 
Sebarang pertanyaan boleh menghubungi hotline METMalaysia di talian 1300 22 

1638. 

 
-- BERNAMA 

Madu Kelulut Perlu Piawaian Standard-Shabery 

 
 

KEMAMAN, 6 Nov (Bernama) -- Satu piawaian seragam untuk produk madu kelulut 

perlu dibangunkan bagi memastikan keluaran produk itu bermutu tinggi dan tulen 
bagi menembusi pasaran eksport. 

 
Menteri Pertanian dan Industri Asas Tani Datuk Seri Ahmad Shabery Cheek berkata 

berdasarkan sambutan semasa kelulut diperkenalkan di China dan Timur Tengah 

sebelum ini, kementerian itu menyasarkan kelulut akan menjadi produk negara yang 
boleh dipasarkan di peringkat antarabangsa. 

 

"Untuk itu satu pasukan telah dibentuk melibatkan pelbagai agensi termasuk Institut 

Penyelidikan dan Kemajuan Pertanian Malaysia (MARDI), Jabatan Standard 

Malaysia, Institut Genom Malaysia (MFI) untuk membangunkan standard yang 

seragam," katanya. 

 
Beliau berkata demikian kepada pemberita sempena Program Kelulut Walk 2016 di 

Padang Astaka, Chukai di sini hari ini. Turut hadir, Duta Madu Kelulut Walk, Sabri Ali 

dan Pegawai Daerah Kemaman Rosman Roslan. 
 

Shabery berkata kementerian itu berharap dalam tempoh enam bulan hingga 

setahun, penyeragaman dan penjenamaan kelulut di seluruh negara akan dapat 
dikeluarkan bagi memudahkan usaha untuk menjadikan madu kelulut sebagai 

produk eksport, selari dengan pembentangan Bajet 2017 yang menggariskan 
keutamaan dalam pembangunan standard madu kelulut. 

 

"Sekarang (penetapan standard) sudah bermula, dan ada produk yang dikeluarkan 
telah diberikan standard oleh Mardi, namun ia mesti dipersetujui oleh semua pihak 

yang lain," katanya. 

 
Bila ada standard dan penjenamaan, pengguna akan dapat memilih antara kelulut 

asli dan tidak, termasuk kandungan airnya, katanya. 
 

"Eksport madu kelulut berpotensi besar. Ada negara yang membuat kajian tertentu 

dan mendapati bahawa kelulut keluaran Malaysia mempunyai kandungan yang 
dianggap lebih baik daripada madu biasa, dan kita sudah mendapat permintaan dari 

beberapa negara seperti China dan Timur Tengah," katanya. 

 



Shabery berkata pembangunan standard produk tersebut juga meliputi pelbagai 

aspek termasuk kualiti, pembungkusan dan menepati piawaian yang ditetapkan. 
 

"Mungkin kita juga akan adakan pusat pengumpulan untuk membantu usahawan 

memenuhi standard yang akan ditetapkan. 
 

Menurut Shabery bagi mencapai hasrat untuk menjadikan kelulut produk eksport 
negara, kementerian itu juga akan turut melihat beberapa kekangan lain yang 

mungkin timbul seperti bekalan kelulut yang diusahakan 1,000 pengusaha di seluruh 

negara, mencukupi. 
 

Beliau berkata kerjasama dari Jabatan Hutan juga diperlukan bagi menyelaras 

pemerolehan sarang atau koloni kelulut dari kawasan hutan. 
 

Sempena program tersebut, Ahmad Shabery yang membuat pelepasan, turut 
berjalan kaki kira-kira dua kilometer bersama Sabri yang akan meneruskan misi 

berjalan kaki ke Balok, Kuantan. 

 
Sehingga semalam, Sabri telah menamatkan perjalanan sejauh 1,012 kilometer 

merentasi sembilan negeri. 

 
-- BERNAMA 

